ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԼԻԱԶՈՐՈՒԹՅՈՒՆՆԵՐ ՎԵՐԱՊԱՀԵԼՈՒ ՄԱՍԻՆ

	1. ՀՀ գիտությունների ազգային ակադեմիա
	21․11․2025թ․

	1. 
	N Ե/218-25

	Որոշման հավելվածով ներկայացված ՊՈԱԿ-ների ցանկում ընդգրկված է նաև «ՀՀ ԳԱԱ հիմնարար գիտական գրադարան» պետական ոչ առևտրային կազմակերպությունը։ Կարծում ենք, որ նպատակահարմար է «ՀՀ ԳԱԱ հիմնարար գիտական գրադարան» ՊՈԱԿ-ը վերակազմավորման ձևով վերակազմակերպել որպես «Հայաստանի Հանրապետության գիտությունների ազգային ակադեմիա» հիմնադրամի հիմնարկ՝ այն ամրագրելով նախատեսվող «Հայաստանի Հանրապետության գիտությունների ազգային ակադեմիա» ՈԱԿ-ը «Հայաստանի Հանրապետության գիտությունների ազգային ակադեմիա» հիմնադրամի վերակազմավորելու մասին Հայաստանի Հանրապետության կառավարության որոշման մեջ։ Դա մեծապես կնպաստի «Բարձրագույն կրթության և գիտության մասին» 2025 թվականի սեպտեմբերի 11-ի ՀՕ-285-Ն օրենքով ՀՀ ԳԱԱ հիմնադրամին վերապահված «գիտական-գրադարանային արդի ծառայություններ» գործառույթի իրականացմանը։


         
	[bookmark: _GoBack]Չի ընդունվել:
 «Հայաստանի Հանրապետության գիտությունների ազգային ակադեմիայի հիմնարար գիտական գրադարան» պետական ոչ առևտրային կազմակերպությունը վերակազմավորման ձևով Ակադեմիայի հիմնարկի վերակազմակերպելու հնարավորություն օրենքով նախատեսված չէ։ Մասնավորապես, «Պետական ոչ առևտրային կազմակերպությունների մասին» օրենքի 24-րդ հոդվածի համաձայն. «Պետական կազմակերպությունը կարող է վերակազմակերպվել հիմնադրի որոշմամբ, Հայաստանի Հանրապետության քաղաքացիական օրենսգրքով սահմանված կարգով: Պետական կազմակերպությունը կարող է վերակազմակերպվել հարյուր տոկոս պետական մասնակցությամբ ընկերության կամ հիմնադրամի, ինչպես նաև համայնքային ոչ առևտրային կազմակերպության:»։

	1. ՀՀ ֆինանսների նախարարություն
	15․12․2025թ․

	
	N 01/34-3/27222-2025

	 Նախագծի 1-ին կետով նախատեսվում է Հայաստանի Հանրապետության գիտությունների ազգային ակադեմիայի համակարգում ներառված պետական ոչ առևտրային կազմակերպությունները (այսուհետ՝ Կազմակերպություններ) հանձնել Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ Նախարարություն) ենթակայությանը՝ համաձայն Հավելվածի։
Նախագծի 2-րդ կետով նշված Կազմակերպությունների, բացառությամբ «Փորձաքննությունների ազգային բյուրո» պետական ոչ առևտրային կազմակերպության, կառավարման, ինչպես նաև «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ կետի «գ», «դ», «ե» և «է» ենթակետերով և 14-րդ հոդվածով նախատեսված լիազորությունները վերապահվում են Նախարարությանը։ Այսինքն, «Փորձաքննությունների ազգային բյուրո» պետական ոչ առևտրային կազմակերպության պետական կառավարման լիազորված մարմնի փոփոխության համար սահմանվում է բացառություն, սակայն, Նախագծին կից Հավելվածում այն ներառված է Նախարարության ենթակայությանը փոխանցվող Կազմակերպությունների ցանկում:
Միաժամանակ, տեղեկացնում ենք, որ Հավելվածում ներառված է նաև «Հիմնարար գիտական գրադարան» ՊՈԱԿ-ը, որի կապակցությամբ հայտնում ենք հետևյալը.
Նախարարությունը 24.11.2025թ. № 01/9.1.1/39157-2025 գրությամբ շրջանառել է «Հայաստանի Հանրապետության գիտությունների ազգային ակադեմիա» ՈԱԿ-ը «Հայաստանի Հանրապետության գիտությունների ազգային ակադեմիա» հիմնադրամի վերակազմավորելու մասին» ՀՀ կառավարության որոշման նախագիծը, որով առաջարկվում է «Հայաստանի Հանրապետության գիտությունների ազգային ակադեմիայի հիմնարար գիտական գրադարան» ՊՈԱԿ-ը վերակազմավորման ձևով վերակազմակերպել «Հայաստանի Հանրապետության գիտությունների ազգային ակադեմիա» հիմնադրամի հիմնարկի: Այսինքն՝ վերջինիս համար նույնպես պետք է սահմանվի բացառություն:
Հետևաբար, առաջարկում ենք հստակեցնել վերոհիշյալ երկու պետական ոչ առևտրային կազմակերպությունների պետական կառավարման լիազորված մարմնի հարցը և, անհրաժեշտության դեպքում, շտկել անհամապատասխանությունը:
Առաջարկում ենք նաև Նախագծի 5-րդ կետում «ամրացվող գույքի կազմը» արտահայտությունը փոխարինել «ամրացվող գույքի կազմը և արժեքը» արտահայտությամբ:

	





Ընդունվել է:
Նախագծի 2-րդ կետը խմբագրվել է, որի արդյունքում հանվել է «Փորձաքննությունների ազգային բյուրո» ՊՈԱԿ-ին վերապահված բացառությունը:







Ընդունվել է:
Հստակեցվել է։ «Հայաստանի Հանրապետության գիտությունների ազգային ակադեմիա» ոչ առևտրային կազմակերպությունը «Հայաստանի Հանրապետության գիտությունների ազգային ակադեմիա» հիմնադրամի վերակազմավորելու մասին» ՀՀ կառավարության որոշման նախագծից հանվել է համապատասխան կետը:











Ընդունվել է:
Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի դեկտեմբերի 15-ի N ԴԽ//43164-2025 գրությամբ ներկայացված դիրքորոշումը՝ առ այն, որ Նախագծով ըստ էության նախատեսվում է միայն կազմակերպությունների կառավարումն իրականացնող լիազոր մարմնի փոփոխություն և, որ այդ պայմաններում  կազմակերպություններին սեփականության իրավունքով հանձնված և ամրացված գույքի գույքագրման, հանձնման ընդունման աշխատանքների իրականացման, ինչպես նաև կազմակերպություններին սեփականության իրավունքով հանձնվող և ամրացվող գույքի կազմի հաստատման գործընթաց իրականացնելու անհրաժեշտություն չի առաջանում՝ Նախագծից հանվել են համապատասխան կետերը։

	1. ՀՀ տարածքայինկառավարման և ենթակառուցվածքների նախարարություն
	15․12․2025թ․

	
	N ԴԽ//43164-2025

	«Հայաստանի Հանրապետության գիտությունների ազգային ակադեմիայի համակարգում ներառված պետական ոչ առևտրային կազմակերպությունները Հայաստանի Հանրապետության կրթության, գիտության, մշակույթի և սպորտի նախարարության ենթակայությանը հանձնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ սկզբունքային առարկություններ չկան։
Ինչ վերաբերում է ՀՀ ԳԱԱ համակարգում ներառված պետական ոչ առևտրային կազմակերպություններին (այսուհետ՝ Կազմակերպություններ) սեփականության իրավունքով հանձնված և ամրացված գույքի գույքագրում և հանձնման ընդունման աշխատանքներ իրականացնելուն ու Կազմակերպություններին սեփականության իրավունքով հանձնվող և ամրացվող գույքի կազմը հաստատելուն, ապա հաշվի առնելով, որ Նախագծի համաձայն ըստ էության փոխվում է միայն Կազմակերպությունների կառավարումն իրականացնող լիազոր մարմինը, տեղեկացնում ենք, որ նման գործընթաց իրականացնելու անհրաժեշտություն չկա։
	Ընդունվել է ի գիտություն։





Ընդունվել է:
Նախագծի 4-րդ և 5-րդ կետերը հանվել են:


	1. ՀՀ արդարադատության նախարարություն
	14․01․2026թ․

	
	N /27.1/157-2026

	«Հայաստանի Հանրապետության գիտությունների ազգային ակադեմիայի համակարգում ներառված պետական ոչ առևտրային կազմակերպությունները Հայաստանի Հանրապետության կրթության, գիտության, մշակույթի և սպորտի նախարարության ենթակայությանը հանձնելու մասին» Հայաստանի Հանրապետության կրթության, գիտության, մշակույթի և սպորտի նախարարի հրամանի նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1.	Նախագծի 1-ին կետով Հայաստանի Հանրապետության գիտությունների ազգային ակադեմիայի (այսուհետ՝ ԳԱԱ) համակարգում ներառված ՊՈԱԿ-ները հանձնվում են ԿԳՄՍ նախարարության ենթակայությանը՝ համաձայն Հավելվածի, սակայն հարկ է նկատել, որ Հավելվածով ընդամենը սահմանվում է հանձնվող ՊՈԱԿ-ների ամբողջական ցանկը և չկան դրանց հանձնման վերաբերյալ բովանդակային կարգավորումներ, ինչի հետևանքով խախտվում է նորմատիվ իրավական ակտի իրավական որոշակիության սկզբունքի ապահովումը։
	






Ընդունվել է:
Նախագծի 1-ին կետում կատարվել է համապատասխան փոփոխություն և հստակեցվել է, որ Հավելվածով ներկայացվում է հանձնված ՊՈԱԿ-ների ցանկը:


	2.	Նախագծի Հավելվածի ցանկում ներառված է նաև «Փորձաքննությունների ազգային բյուրո» ՊՈԱԿ-ը, մինչդեռ Նախագծի 2-րդ կետով սահմանվում է, որ Հավելվածում նշված կազմակերպություններից բոլորը, բացառությամբ «Փորձաքննությունների ազգային բյուրո» ՊՈԱԿ-ի, հանձնվում են ԿԳՄՍ նախարարությանը համապատասխան լիազորություններով։ 
Արդյունքում առաջանում է բովանդակային հակասություն, վերոգրյալով պայմանավորված անհրաժեշտ է վերանայել համապատասխան դրույթները։ 
Բացի այդ, նշված դրույթը հակասում է «Բարձրագույն կրթության և գիտության մասին» օրենքի դրույթներին, որոնցով սահմանվում է Օրենքն ուժի մեջ մտնելու պահից Ակադեմիայի համակարգի կազմակերպությունները կրթության և գիտության ոլորտների պետական կառավարման լիազոր մարմնի ենթակայության տակ անցնելու իմպերատիվ պահանջ՝ առանց որևէ բացառության նախատեսման։
Ուստի, նկատի ունենալով Սահմանադրության 5-րդ հոդվածով սահմանված իրավական նորմերի աստիճանակարգության կանոնները՝ հայտնում ենք, որ իրավաչափ չէ նախագծով «Բարձրագույն կրթության և գիտության մասին» օրենքին հակասող կարգավորում նախատեսելը։
	Ընդունվել է:
Նախագծի 2-րդ կետը խմբագրվել է, որի արդյունքում հանվել է «Փորձաքննությունների ազգային բյուրո» ՊՈԱԿ-ին վերապահված բացառությունը: 

	3.	 Նախագծով նախատեսվում է ԳԱԱ համակարգում ներառված ՊՈԱԿ-ների հանձնումը ԿԳՄՍ նախարարության ենթակայությանը նաև նախատեսվում է ուժը կորցրած ճանաչել Հայաստանի Հանրապետության կառավարության 2002 թվականի սեպտեմբերի 12-ի N 1474-Ն որոշումը։ 
Այս առումով հարկ ենք համարում ընդգծել, որ շրջանառվում է Կառավարության մեկ այլ որոշման նախագիծ՝ «Հայաստանի Հանրապետության գիտությունների ազգային ակադեմիա» ՈԱԿ-ը «Հայաստանի Հանրապետության գիտությունների ազգային ակադեմիա» հիմնադրամի վերակազմավորելու մասին։ 
Հետևաբար, գտնում ենք, որ Հայաստանի Հանրապետության կառավարության 2002 թվականի սեպտեմբերի 12-ի N 1474-Ն որոշումն ուժը կորցրած ճանաչելու դրույթի նախատեսումը դուրս է սույն Նախագծի կարգավորման առարկայից և բխում է ԳԱԱ-ի վերակազմակերպման գործընթացի ապահովումից, ուստի նպատակահարմար է այն ներառել վերոնշյալ վերակազմավորման վերաբերյալ նախագծի շրջանակում։
	Ընդունվել է:
Նախագծի 7-րդ կետը խմբագրվել է, որի արդյունքում ՀՀ կառավարության 2002 թվականի սեպտեմբերի 12-ի «Հայաստանի Հանրապետության գիտությունների ազգային ակադեմիայի գիտական կազմակերպություն» պետական ոչ առևտրային կազմակերպություններ ստեղծելու մասին» N 1474-Ն և ՀՀ կառավարության 2012 թվականի հուլիսի 26-ի «Հայաստանի Հանրապետության գիտությունների ազգային ակադեմիայի համակարգում ներառված պետական ոչ առևտրային կազմակերպությունների ցանկը, դրանց տիպային (օրինակելի) կանոնադրությունը հաստատելու և Հայաստանի Հանրապետության կառավարության 2002 թվականի սեպտեմբերի 12-ի N 1474-Ն որոշման մեջ փոփոխություններ կատարելու մասին» N 954-Ն որոշումների ուժը կորցնելու դրույթը ներառվել է «Հայաստանի Հանրապետության գիտությունների ազգային ակադեմիա» ոչ առևտրային կազմակերպությունը «Հայաստանի Հանրապետության գիտությունների ազգային ակադեմիա» հիմնադրամի վերակազմավորելու մասին» ՀՀ կառավարության որոշման նախագծում:  

	1. ՀՀ վարչապետի աշխատակազմ
	15․12․2025թ․

	
	N ԴԽ//43164-2025

	Սոցիալական հարցերի վարչություն

	1. Նախագծի 1-ին կետի անհրաժեշտությունը լրացուցիչ հիմնավորման կարիք ունի, քանի որ «Բարձրագույն կրթության և գիտության մասին» օրենքի (այսուհետ՝ Օրենք) 44-րդ հոդվածի 9-րդ մասի համաձայն Օրենքն ուժի մեջ մտնելու պահից Ակադեմիայի համակարգի կազմակերպություններն արդեն իսկ անցել են կրթության և գիտության ոլորտների պետական կառավարման լիազոր մարմնի ենթակայության տակ: Ավելին՝ նախագծի 2-րդ կետով հստակորեն սահմանվում է, որ այդ կազմակերպությունների կառավարման, ինչպես նաև «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ կետի «գ», «դ», «ե» և «է» ենթակետերով և 14-րդ հոդվածով նախատեսված լիազորությունները վերապահվում են ԿԳՄՍ նախարարությանը։
	Ընդունվել է:
Նախագծի վերնագիրը և 1-ին կետը խմբագրվել են:

	2. Նախագծի 3-րդ կետի անհրաժեշտությունը լրացուցիչ պարզաբանման կարիք ունի: Դրանով սահմանվում է, որ վերոհիշյալ կազմակերպությունների կանոնադրությունները կամ դրանց փոփոխությունները հաստատում է ԿԳՄՍ նախարարությունը, մինչդեռ այդ լիազորությունն արդեն իսկ սահմանված է նախագծի 2-րդ կետում, որով «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ կետի «դ»  ենթակետով նախատեսված հիմնադրի լիազորությունը (պետական կազմակերպության կանոնադրության հաստատումը և դրանում փոփոխություններ կատարելը) վերապահվում է ԿԳՄՍ նախարարությանը։
	Ընդունվել է:
Նախագծի 3-րդ կետը հանվել է:

	3. Քննարկման ենթակա ենք համարում հավելվածում ԿԳՄՍ նախարարության ենթակայությանը հանձնվող կազմակերպությունների անվանումներում նախարարության անվանումը ներառելու հիմնավորվածությունը: Բացի այդ, հավելվածում առկա է 31 կազմակերպություն, մինչդեռ հիմնավորման մեջ խոսվում է 32 կազմակերպության մասին:
	Ընդունվել է:
Նախագծի Հավելվածից հանվել է:

	Իրավաբանական վարչություն

	1. Ներկայացված նախագիծն առաջարկվում է հաստատել նորմատիվ բնույթի իրավական ակտի տեսքով, ինչը հիմնավորված չէ՝ նկատի ունենալով «Նորմատիվ իրավական ակտերի» մասին օրենքի 2-րդ հոդվածի 1-ին մասի 1-ին և 5-րդ կետերի սահմանումները:
	Ընդունվել է:
Նախագծի բնույթը խմբագրվել է:

	2. Նախագծի նախաբանում նշված «Բարձրագույն կրթության և գիտության մասին» օրենքի 44-րդ հոդվածի 9-րդ մասի համաձայն՝ օրենքն ուժի մեջ մտնելու պահից Ակադեմիայի համակարգի կազմակերպություններն անցնում են կրթության և գիտության ոլորտների պետական կառավարման լիազոր մարմնի ենթակայության տակ: Այդ պարագայում, սույն որոշման նախագծի ընդունման ժամկետը խնդրահարույց է, նկատի ունենալով, որ վերոնշյալ օրենքն ուժի մեջ է մտել դեռևս 2025 թվականի հոկտեմբերի 20-ին:
	Ընդունվել է:
Նախագծի վերնագիրը և 1-ին կետը խմբագրվել են, որով համապատասխան ՊՈԱԿ-ների հանձնման իրավական հիմքը մնում է միայն «Բարձրագույն կրթության և գիտության մասին» օրենքի 44-րդ հոդվածի 9-րդ մասը, իսկ սույն նախագծով Հայաստանի Հանրապետության կրթության, գիտության, մշակույթի և սպորտի նախարարությանն են վերապահվում «Պետական ոչ առևտրային կազմակերպությունների մասին» օրենքի 13-րդ հոդվածի 2-րդ մասի «գ», «դ», «ե» և «է» կետերով նախատեսված լիազորությունները որպես սույն որոշման հավելվածում ներառված պետական ոչ առևտրային կազմակերպությունների լիազորված պետական մարմին:

	3. Հաշվի առնելով սույն եզրակացության 1-ին կետով նշված դիտարկումը և հիմք ընդունելով «Նորմատիվ իրավական ակտերի մասին» ՀՀ օրենքի 36-րդ հոդվածի 5-րդ մասի պահանջը՝ նախագծի 7-րդ կետով սահմանված ՀՀ կառավարության 2012 թվականի հուլիսի 26-ի N 954-Ն որոշումը անհրաժեշտ է ուժը կորցրած ճանաչել համանման բնույթի իրավական ակտով:
	Ընդունվել է:
ՀՀ կառավարության 2012 թվականի հուլիսի 26-ի «Հայաստանի Հանրապետության գիտությունների ազգային ակադեմիայի համակարգում ներառված պետական ոչ առևտրային կազմակերպությունների ցանկը, դրանց տիպային (օրինակելի) կանոնադրությունը հաստատելու և Հայաստանի Հանրապետության կառավարության 2002 թվականի սեպտեմբերի 12-ի N 1474-Ն որոշման մեջ փոփոխություններ կատարելու մասին» N 954-Ն որոշումը ուժը կորցրած ճանաչելու դրույթը ներառվել է «Հայաստանի Հանրապետության գիտությունների ազգային ակադեմիա» ոչ առևտրային կազմակերպությունը «Հայաստանի Հանրապետության գիտությունների ազգային ակադեմիա» հիմնադրամի վերակազմավորելու մասին» ՀՀ կառավարության որոշման նախագծում:



